
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015 ԹՎԱԿԱՆԻ  ԴԵԿՏԵՄԲԵՐԻ  24-Ի № 1555-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը  ո ր ո շ ու մ  է.

1. «Հայաստանի Հանրապետության 2016 թվականի պետական բյուջեի մասին» Հայաս​տանի Հանրապետության օրենքի № 1 հավելվածում կատարել վերաբաշխում և Հայաս​տանի Հանրա​պետության կառավարության 2015 թվականի դեկտեմբերի 24-ի «Հայաստանի Հանրա​պետության 2016 թվականի պետական բյուջեի կատարումն ապահովող միջոցառում​ների մասին» № 1555-Ն որոշման № 5 հավելվածում կատարել փոփոխություններ` համաձայն № 1 հավելվածի:

2. Հայաստանի Հանրապետության կառավարության 2015 թվականի դեկտեմբերի 24‑ի «Հայաստանի Հանրապետության 2016 թվականի պետական բյուջեի կատարումն ապահովող միջոցառում​ների մասին» № 1555-Ն որոշման № № 11 և  12 հավելվածներում կատարել փոփոխություններ և լրացումներ` համաձայն № №  2, 3 և 4 հավելվածների:

3. «Երեխաների խնամքի և պաշտպանության լավագույն մարզական հաստատություն» մրցույթը կազմակերպելու և անցկացնելու նպատակով Հայաստանի Հանրապետության  պետական բյուջեով նախատեսված Հայաստանի Հանրա​պետության կառավարության պահուստային ֆոնդի հաշվին Հայաստանի Հանրապետության սպորտի և երիտասարդության հարցերի նախարարությանը 2016 թվականի ինն ամսում հատկացնել 4975.0 հազար դրամ, որից` 3633.4 հազար դրամ` բյուջետային ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածով և 1341.6 հազար դրամ` բյուջետային ծախսերի տնտեսագիտական դասակարգման «Կրթական, մշակութային և սպորտային նպաստներ բյուջեից» հոդվածով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի № 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՎԵՐԱԲԵՐՅԱԼ
1. Ընթացիկ իրավիճակը և խնդիրները

Քաղաքացիական հասարակության զարգացմանը զուգընթաց` զգալի տեղաշարժ է կատարվում նաև երեխաների խնամքի և պաշտպանության համակարգի երեխաների՝ հասարակությանն ինտեգրման հարցում:

Երեխաների խնամքի և պաշտպանության համակարգի երեխաները, ինչպես հասարակության մյուս անդամները, պետք է ապրեն լիարժեք կյանքով և իրենց ներդրումն ունենան երկրի զարգացման տարբեր ոլորտներում:

Անհրաժեշտ է փոխել երեխաների խնամքի և պաշտպանության համակարգի  երեխաների նկատմամբ գոյություն ունեցող կարծրատիպերը՝ որդեգրելով իրավահավասարության և արժանապատվության սկզբունքը:
Վերջին տասնամյակում փոխվել է երեխաների խնամքի և պաշտպանության համակարգի երեխաների նկատմամբ վերաբերմունքը, փոխվել են մոտեցումները, ինչը ենթադրում է ոչ միայն հավասար իրավունքներ, այլև հավասար հնարավորություններ: 
Ֆիզիկական կուլտուրան և uպորտը յուրատեuակ միջոց են առողջության պահպանման ու ամրապնդման համար և խթանում են համընդհանուր մարդկային արժեքների համակարգի ձևավորման և անհատի բարոյակամային որակների զարգացումը: 
Նշվածն իրականացնելու համար անհրաժեշտ է համակցված միջոցառումների համալիր, որը պայմաններ կuտեղծի երեխաների խնամքի և պաշտպանության համակարգի  երեխաների շրջանում ֆիզիկական կուլտուրայի և սպորտի առողջ ապրելակերպի արմատավորման համար:
Խնդիրներն են՝ երեխաների խնամքի և պաշտպանության համակարգի երեխաների շրջանում սպորտի զարգացման խթանումը, ֆիզիկական վարժություններով մշտապես զբաղվելու, առողջ կենսակերպի գաղափարների արմատավորումն ու տարածումը, սոցիալական հավասարության խթանումը, մարմնակրթական և այլ ընդհանուր հետագա գործունեության զարգացումը և իրագործումը, երեխաների շրջանում բարոյահոգեբանական մթնոլորտի բարելավումը, ինչը կնպաստի հասարակական կյանքին նրանց լիարժեք մասնակցելուն և ֆիզիկապես ավելի ակտիվ լինելուն:
Ներկայումս երեխաների խնամքի և պաշտպանության համակարգի հաստատությունների միջև ֆիզկուլտուրային միջոցառումներ (սպորտլանդիաներ) կազմակերպվում են սահմանափակ թվով և իրականացվում են անհատ բարեգործների օժանդակությամբ: Անցկացվող միջոցառումները չեն կրում զանգվածային բնույթ և  իրականացվում են հաստատությունների ներսում:
2. Տվյալ բնագավառում իրականացվող քաղաքականությունը
Գործող քաղաքականության փոփոխություն չի սպասվում:

3. Կարգավորման նպատակը և բնույթը
  Երեխաների խնամքի և պաշտպանության լավագույն մարզական հաստատություն ծրագրի նպատակն է՝ երեխաների շրջանում առողջ ապրելակերպի ամրապնդումը, ֆիզիկական դաստիարակության միջոցով նրանց առողջության ապահովումը, անհատի բազմակողմանի ու ներդաշնակ զարգացումը, առողջ ապրելակերպի ձևավորման գործում ֆիզիկական կուլտուրայի և սպորտի դերի բարձրացումը, երեխաների շրջանում տարբեր մարզաձևերով մարզվելու կողմնորոշման ձևավորումը, նրանց ֆիզիկական որակների բարելավումը, ֆիզիկական կուլտուրայի և սպորտի քարոզչությունը, առողջարարական և զանգվածային մարզական աշխատանքների կազմակերպման խթանումը:

4. Ակնկալվող արդյունքը
Ակնկալվող արդյունքներն են`

1) ֆիզիկական կուլտուրայի և սպորտի նկատմամբ երեխաների վերաբերմունքի ձևավորումը.
2) ֆիզիկական կուլտուրայի և սպորտի միջոցով երեխաների առողջության ամրապնդումը, անհատի ներդաշնակ զարգացումը, աշխատունակության բարձրացումը, ակտիվ հանգստի կազմակերպման, առողջ ապրելակերպի արմատավորումը։
Ծրագիրը կնպաստի երեխաների խնամքի և պաշտպանության հաստատությունների երեխաների հիմնահարցերի լուծմանն ուղղված պետական և ոչ պետական մարմինների միջև սոցիալական գործընկերության սկզբունքների կիրառմանը, ինչպես նաև նրանց միջև գործընկերության արդյունավետ ապահովմանը,  երեխաների խնամքի և պաշտպանության հաստատություններում ֆիզիկական կուլտուրայի և սպորտի դերի բարձրացմանը, երեխաների բազմակողմանի և ներդաշնակ զարգացմանը, առողջ ապրելակերպի ձևավորմանը, ֆիզիկական կուլտուրայի և սպորտի միջոցով առողջ կենսակերպի արմատավորմանը, ազատ ժամանցի արդյունավետ կազմակերպմանը, ինչպես նաև մանկապատանեկան մարզադպրոցների համար խոստումնալից երեխաների ի հայտ բերմանը: Ծրագրի շրջանակներում կանցկացվեն զանգվածային մարզական միջոցառումներ:
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի № 1555-Ն որոշման մեջ փոփոխություններ, լրացումներ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:

2016 թվականի Հայաստանի Հանրապետության պետական բյուջեով հաստատված 08.01.01.07 Հայաստանի Հանրապետության Նախագահի մրցանակի համար ««Լավագույն մարզական ընտանիք» մրցույթի անցկացում» ծրագրով հատկացված 119.320.800 դրամից Հայաստանի Հանրապետության սպորտի և երիտասարդության հարցերի նախարարությունը նպատակահարմար է համարում 4.975.000 դրամը հատկացնել Հայաստանի Հանրապետության Նախագահի մրցանակի համար «Երեխաների խնամքի և պաշտպանության լավագույն մարզական հաստատություն» մրցույթի ծրագրի իրականացմանը, որը նոր ծրագիր է: 
Նշված նոր ծրագրի ֆինանսավորման գումարը նախատեսված է հատկացնել Հայաստանի Հանրապետության Նախագահի մրցանակի համար ««Լավագույն մարզական ընտանիք» մրցույթի անցկացում» ծրագրի եզրափակիչ փուլի մասնակիցների մեկ օրվա  գիշերակացի և սննդի գումարից (4.440.000 դրամ), մրցավարների մեկ օրվա գիշերակացի և սննդի գումարից (320.000 դրամ), մարզադաշտի վարձակալման մեկ օրվա գումարից (100.000 դրամ), ռադիոհանգույցի վարձակալման մեկ օրվա գումարից (75.000 դրամ), ինչպես նաև շտապ օգնության և անհետաձգելի բժշկական օգնություն և սպասարկում ծառայությանը հատկացվող մեկ օրվա գումարից (40.000 դրամ)՝  ծախսերի հաշվին: Ընդամենը՝ 4.975.000 դրամ:
Արդյունքում Հայաստանի Հանրապետության Նախագահի մրցանակի համար իրականացվող ծրագրերի բյուջեները կկազմեն՝

«Լավագույն մարզական ընտանիք» մրցույթ՝  114.345.800 դրամ,
«Երեխաների խնամքի և պաշտպանության լավագույն մարզական հաստատություն» մրցույթ՝  4.975.000 դրամ:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի № 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի № 1555-Ն որոշման մեջ փոփոխություններ, լրացումներ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեի ծախսերի և եկամուտների փոփոխություններ չեն առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի № 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի № 1555-Ն որոշման մեջ փոփոխություններ, լրացումներ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում:
	ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի № 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 


	Հ. հ.

	Առաջարկության հեղինակը, գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարարություն

27.05.2016 թ.

№ 01/83-2/15135-16 գրություն

	Նկատի ունենալով, որ Նախագծին կից հավելված 4-ի 92621110/1 Սպորտային միջոցառումների կազմակերպման ծառայություններ CPV կոդով գնման առարկան ներառված է ՀՀ ֆինանսների նախարարի 13.04.2011թ. № 220-Ն հրամանով հաստատված շրջանակային համաձայնագրերի միջոցով ձեռքբերվող գնման առարկաների ցանկի 3.24 կետում, ուստի հիշյալ գնման առարկան անհրաժեշտ է ձեռք բերել  ՇՀ» գնման ձևի կիրառմամբ: 


	Չի ընդունվել, քանի որ ՀՀ ֆինանսների նախարարի 13.04.2011 թ. № 220-Ն հրամանով հաստատված շրջանակային համաձայնագրերի միջոցով ձեռք բերվող գնման առարկաների ցանկի 3.24 կետում գնման առարկա է «Ֆուրշետների և ճաշկերույթների կազմակերպումը», իսկ 92621110/1 Սպորտային միջոցառումների կազմակերպման ծառայություններ CPV կոդով գնման առարկան ֆուրշետների և ճաշկերույթների կազմակերպում չի համարվում: «ՀՀ Նախագահի մրցանակի «Երեխաների խնամքի և պաշտպանության լավագույն մարզական հաստատություն» մրցույթ» ծրագրի իրականացման համար, համաձայն ներկայացված նախահաշվի, անհրաժեշտ կլինի ձեռք բերել մի շարք ապրանքներ և ծառայություններ, այդ թվում՝ դահլիճի վարձակալություն, մարզահագուստ, մարզագույք, գավաթներ և մեդալներ, տեսանկարահանում, տրանսպորտային ծախսեր և այլն: Միաժամանակ անհրաժեշտ է նշել, որ ՀՀ սպորտի և  երիտասարդության հարցերի նախարարությանը 2016 թվականի պետական բյուջեի անվանացանկով տրամադրված թվով 5 Սպորտային միջոցառումների կազմակերպման ծառայություններ CPV կոդով գնման առարկաների համար գնման ձև է հաստատվել պարզեցված ընթացակարգը: 

	

	2.
	ՀՀ արդարադատության նախարարություն

13.06.2016 թ.

№ 02/14/7255-16 գրություն

	 «Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի թիվ 1555-Ն որոշման մեջ փոփոխություններ, լրացումներ  կատարելու և Հայաստանի Հանրապետության սպորտի և երիտասարդության հարցերի  նախարարությանը գումար հատկացնելու մասին» Հայաստանի Հանրապետության  կառավարության որոշման նախագիծը համապատասխանում է ՀՀ օրենսդրության պահանջներին:

	Ընդունվել  է ի գիտություն:

	








